
പട്ടികജാതി വിഭാഗക്കാർക്ക് ബാങ്ക് വായ്പകൾക്കുള്ള സബ്‌സിഡി

ചോദ്യം ഉന്നയിച്ച അംഗങ്ങൾ

ശ്രീ. എഫ്. രാജ

മറുപടി നൽകിയ മന്ത്രി

ശ്രീമതി കെ. എ. തുളസി

(പട്ടികജാതി, പട്ടികവർഗ്ഗ - പിന്നോക്ക ക്ഷേമ

വകുപ്പ് മന്ത്രി)

(എ)  വ്യക്തിഗത ബാങ്ക് വായ്പകളിലൂടെ പട്ടികജാതി വിഭാഗങ്ങളുടെ സ്വയംതൊഴിലും ചെറുകിട

സംരംഭങ്ങളും പ്രോത്സാഹിപ്പിക്കുന്നതിനായി മൂന്ന് ലക്ഷം രൂപ വരെയുള്ള വായ്പാത്തുകയുടെ

മൂന്നിലൊന്ന് സബ്‌സിഡിയായി നൽകുന്ന പദ്ധതി ആവിഷ്കരിച്ചിട്ടുണ്ടോ; വിശദമാക്കുമോ;

മറുപടി:  പട്ടികജാതി വിഭാഗങ്ങളുടെ സ്വയംതൊഴിലും ചെറുകിട സംരംഭങ്ങളും

പ്രോത്സാഹിപ്പിക്കുന്നതിനായി ‘സ്വയംതൊഴിൽ സബ്സിഡി പദ്ധതി’ ആവിഷ്കരിച്ച്

നടപ്പിലാക്കിയിട്ടുണ്ട്. ഈ പദ്ധതി പ്രകാരം    അപേക്ഷകൻ സ്വയംതൊഴിൽ സംരംഭത്തിന്റെ

വിശദാംശങ്ങൾ (പ്രൊജക്ട് )    ബാങ്ക് അധികൃതരുടെ അംഗീകാരം നേടി    ബ്ലോക്ക് പട്ടികജാതി

വികസന ഓഫീസിൽ 3 സെറ്റ് അപേക്ഷ നിശ്ചിത ഫോമിൽ സമർപ്പിക്കണം. നിലവിൽ ഈ

പദ്ധതിയിൽ  യാതൊരുവിധ കാലതാമസവും കൂടാതെ ഇതിന്റെ പ്രയോജനം ലഭ്യമാക്കുന്നുണ്ട്.

(ബി)  പ്രസ്തുത പദ്ധതിയുടെ ഭാഗമായി ഗുണഭോക്താക്കളെ തിരഞ്ഞെടുക്കുന്നതിനുള്ള മാനദണ്ഡങ്ങൾ

എന്തെല്ലാമാണെന്ന് വ്യക്തമാക്കുമോ; പദ്ധതിയുടെ ആനുകൂല്യം ലഭിക്കുന്നതിന് അപേക്ഷകർ

പാലിക്കേണ്ട യോഗ്യതകളും സമർപ്പിക്കേണ്ട രേഖകളും എന്തെല്ലാമാണ്; വ്യക്തമാക്കുമോ;

മറുപടി: ഗുണഭോക്താക്കളെ തിരഞ്ഞെടുക്കുന്നതിനുള്ള പ്രധാന യോഗ്യതകൾ അപേക്ഷകന് 18 മുതൽ

50 വയസ്സ് വരെ പ്രായമുണ്ടായിരിക്കണം എന്നതും, വിദ്യാഭ്യാസ യോഗ്യത കുറഞ്ഞത് 7-ാം ക്ലാസ്

വരെയായിരിക്കണം എന്നതുമാണ്.

അപേക്ഷകർ നിശ്ചിത ഫോമിൽ 3 സെറ്റ് അപേക്ഷ ബ്ലോക്ക് പട്ടികജാതി വികസന ഓഫീസിലാണ്

സമർപ്പിക്കേണ്ടത്. പദ്ധതിയുടെ ആനുകൂല്യം ലഭിക്കുന്നതിനായി അപേക്ഷകന്റെ ജാതി സർട്ടിഫിക്കറ്റ്,

കുടുംബ വാർഷിക വരുമാന സർട്ടിഫിക്കറ്റ്, വിദ്യാഭ്യാസ യോഗ്യത സംബന്ധിച്ച രേഖ, പദ്ധതി

റിപ്പോർട്ട് (പ്രൊജക്ട് ) എന്നിവ സമർപ്പിക്കണം. ഇവ കൂടാതെ എസ്.ജി.എസ്.വൈ. (SGSY) ലോൺ

സംബന്ധിച്ച ബി.ഡി.ഒ.യുടെ സാക്ഷ്യപത്രവും, എസ്.സി./എസ്.ടി. വികസന കോർപ്പറേഷൻ,

വ്യവസായ വകുപ്പ് എന്നിവ മുഖേന മുൻപ് വായ്പയോ സബ്സിഡിയോ ലഭിച്ചിട്ടില്ലെന്ന

സാക്ഷ്യപത്രങ്ങളും അപേക്ഷയോടൊപ്പം ഹാജരാക്കേണ്ടതുണ്ട്.



(സി)  ഓരോ ഗുണഭോക്താവിനും പരമാവധി എത്ര രൂപ സബ്‌സിഡിയായി ലഭിക്കും; പ്രസ്തുത പദ്ധതി

നടപ്പാക്കുന്നതിനായി എന്തെല്ലാം നടപടികളാണ് സ്വീകരിച്ചിട്ടുള്ളത്; അർഹരായ എല്ലാ

ഗുണഭോക്താക്കൾക്കും സമയബന്ധിതമായി ആനുകൂല്യം ലഭ്യമാക്കാൻ നടപടി സ്വീകരിക്കുമോ;

വിശദമാക്കാമോ?

മറുപടി: ഈ പദ്ധതി പ്രകാരം ഓരോ ഗുണഭോക്താവിനും പരമാവധി മൂന്ന് ലക്ഷം രൂപ വരെയുള്ള

വായ്പാത്തുകയുടെ മൂന്നിലൊന്ന്, അതായത് പരമാവധി 1 ലക്ഷം രൂപ വരെ സബ്സിഡിയായി

ലഭിക്കുന്നതാണ്. പദ്ധതി നടപ്പാക്കുന്നതിനായി, വായ്പാത്തുക വിനിയോഗിച്ച് സംരംഭം ആരംഭിച്ച

ശേഷം വായ്പാത്തുക പൂർണ്ണമായി അപേക്ഷകന്റെ അക്കൗണ്ടിലേക്ക് ക്രെഡിറ്റായെന്ന് ബാങ്ക്

സ്റ്റേറ്റ്മെന്റ്/പാസ് ബുക്ക് വഴി ബോധ്യപ്പെടുകയും, വിനിയോഗം സംബന്ധിച്ച രേഖകൾ

പരിശോധിക്കുകയും ചെയ്യുന്നു. തുടർന്ന് ബ്ലോക്ക് പട്ടികജാതി വികസന ഓഫീസർ നേരിട്ട് സ്ഥലം

സന്ദർശിച്ച് വിനിയോഗം ഉറപ്പുവരുത്തിയ ശേഷമാണ് അർഹതയുള്ള സബ്സിഡി അനുവദിക്കാനായി

ജില്ലാ പട്ടികജാതി വികസന ഓഫീസിലേക്ക്    ശിപാർശ ചെയ്യുന്നത്. അർഹരായ എല്ലാ

ഗുണഭോക്താക്കൾക്കും യാതൊരുവിധ ഭരണപരമായ തടസ്സങ്ങളോ കാലതാമസമോ കൂടാതെ

സമയബന്ധിതമായി ആനുകൂല്യം ലഭ്യമാക്കാൻ ആവശ്യമായ കർശന നടപടികൾ സ്വീകരിച്ചു

വരുന്നുണ്ട്.

സെക്ഷൻ ഓഫീസർ

